
MIGRANT O‘QUVCHILARDА 
РЕDАGОGIK TОLЕRАNTLIK 

KОMРЕTЕNЅIYАЅINI 
RIVОЈLАNTIRIЅH METODLARI

Eshonjonov Bobir Zafarjonovich
Guliston davlat universiteti

pedagogika va psixologiya fakulteti tadqiqotchisi
https://orcid.org/0009-0001-0471-732X
Annotatsiya: Ushbu maqolada ta’lim muassasalarida barqarorlikni, totuvlikni, millatlar va turli xalq hamda elat farzandlari 
o‘rtasida tolerantlik tamoyilini ta’minlash, migrant o‘quvchilarga nisbatan pedagogik tolerantlikni rivojlantirish metodlari 
ilmiy jihatdan tahlil etiladi. Shuningdek, tadqiqot migrant o‘quvchilarda pedagogik tolerantlik kompetensiyasini rivojlanti
rish metodlarini aniqlash va ularni amaliyotga joriy etish yo‘llarini ko‘rsatishga qaratilgan.

Kalit so‘zlar: globallashuv, tolerantlik, Avesto, zardushtiylik, migrant, empatiya, sotsial rivojlanish, kompetensiya, diskrim
inatsiya, inklyuzivlik.
Abstract: In this regard, ensuring stability, harmony, and the principle of tolerance among nations, different peoples, and 
ethnic groups in educational institutions, as well as scientifically analyzing methods for developing pedagogical tolerance 
towards migrant students, is of urgent importance today. This study aims to identify methods for developing pedagogical 
tolerance competence for migrant students and to show ways to implement them in practice.

Key words: globalization, tolerance, Avesta, Zoroastrianism, migrant, empathy, social development, competence, dis
crimination, inclusiveness.
Аннотация: В этой связи сегодня большое значение имеет научный анализ методов обеспечения стабильности, 
согласия, принципа толерантности между нациями и разными народами и этническими группами в образова
тельных учреждениях, формирования педагогической толерантности к обучающимся-мигрантам. Целью данного 
исследования является выявление методов развития педагогической толерантности у студентов-мигрантов и 
демонстрация способов их практического применения.

Ключевые слова: глобализация, толерантность, Авеста, зороастризм, мигрант, эмпатия, социальное развитие, 
компетентность, дискриминация, инклюзивность.

KIRISH
Jahon xalqlari pedagogik tafakkuri taraqqiyotida muhim o‘rin tutgan tolerantlik fenomeni bugungi axborot

lashuv jamiyatida alohida ma’naviyaxloqiy, madaniy hamda pedagogik konseptual tahlilni talab etmoqda. 
Glo ballashuv jarayonida insoniyat gumanistik qadriyatlarning yo‘qolib borishi va axloqiy begonalashuvdan 
xavotirga tushmoqda. Bu esa turmush tarzining mohiyatini to‘g‘ri ifodalay olmaslik, destruktiv va deviant xulq 
atvorning kuchayishi, o‘zaro munosabatlarda ziddiyatlarga duch kelish, chidamsizlik, toqatsizlik hamda tajo
vuzkorlikni keltirib chiqaruvchi salbiy illatlarni vujudga keltirmoqda. Xususan, bugungi kunda migratsiya jara
yonlarining global tus olishi ta’lim muassasalarida migrant o‘quvchilar sonining ortishiga olib kelmoqda. Bunday 
sharoitda o‘qituvchilarning pedagogik tolerantlik kompetensiyasi migrant o‘quvchilarning ijtimoiy moslashuvi, 
ta’lim olishi va shaxs sifatida rivojlanishi uchun muhim ahamiyat kasb etadi. O‘qituvchi tomonidan tolerant
likning yetishmasligi esa migrant o‘quvchilarning kamsitilishiga, ajratilishiga va o‘ziga bo‘lgan ishonchining 
pasayishiga olib kelishi mumkin.

MAVZUGA OID ADABIYOTLAR SHARHI
“Tolerantlik” termini ingliz olimi P. Medavar (1953) tomonidan “ko‘chirib o‘tkazilgan begona to‘qimaga 

nisbatan organizm immun tizimi ‘chidamliligi’ni ko‘rsatish” maqsadida taklif etilgan [1]. O‘zbek olimi Abdukarim 
Zikiryoyevning ta’kidlashicha, “tolerantlik (immunologik tolerantlik) – barcha antigen immunologik xususiya
tini saqlagan holda organizmning muayyan antigenga nisbatan immunologik javobining yo‘qolishi yoki susa
yishidir”. 

A. M. Baybakovning “Katta yoshdagi o‘smirlarda kichik guruhlar orasidagi o‘zaro aloqa jarayonida tolerant
likni tarbiyalash” nomli dissertatsiyasida [2] tolerantlik tarbiyasining falsafiy, psixologik-pedagogik yo‘nalishlari 
ajratilgan bo‘lib, o‘smir yoshdagi o‘quvchilarning kichik guruhlari orasida tolerantlikni qaror toptirishga xizmat 
qiladigan ta’limiy topshiriqlar tizimi belgilab berilgan. Shu bilan birga, R. R. Valitovaning “Tolerantlik axloqiy 
muammo sifatida” nomli dissertatsiyasida shaxsda mavjud bo‘lgan tolerantlik tuyg‘usining axloqiy me’yor sifa
tida rivojlantirib borilishi ilmiy jihatdan tadqiq etilgan [3]. 

I. Bogian o‘z tadqiqotlarida o‘qituvchilarning bag‘rikenglik ta’limi bilan bog‘liq xabardorlik darajasini oshirish 
zaruratiga alohida e’tibor berib, bu borada maxsus pedagogik strategiyani ishlab chiqishni asoslab bergan. 
Maktablar madaniy va madaniyatlararo ta’limni integratsiyalashgan holda bag‘rikenglikni tarbiyalash mas’uli
yatini o‘z zimmalariga olishlari kerakligiga urg‘u berib o‘tgan [4]. Bu esa har bir pedagogning aqliy va axloqiy 
tamoyillar asosida shakllanishiga imkon yaratadi. “Migrant o‘quvchilarda pedagogik tolerantlik kompetensi
yasini rivojlantirish metodlari” mavzusida tolerantlikning ahamiyatini ta’kidlash lozim. Zero, tolerantlik, asosan, 
eng yuksak darajadagi gumanistik fazilat ekanligini ta’limtarbiya jarayonlarida yuqori bosqich talabalar ongiga 
singdirishga erishish kerak. Bu, ayniqsa, migrant o‘quvchilar bilan ishlashda muhim ahamiyat kasb etadi. Ba’zi 
AQShlik olimlar pedagogik tolerantlikni maktablardagi ijtimoiy va irqiy muammolar va to‘siqlarni bartaraf qilish, 
o‘quvchilarning individual farqlari, umuman olganda, xilmaxillikni qo‘llabquvvatlash uchun zarur shart ekan
ligini ta’kidlashadi. Ushbu nuqtai nazar migrant o‘quvchilarning ta’lim olishi va jamiyatga integratsiyalashuvida 
pedagogik tolerantlikning o‘rnini yaqqol ko‘rsatib beradi.

TADQIQOT METODOLOGIYASI
Migrant o‘quvchilarda pedagogik tolerantlik kompetensiyasini rivojlantirish usullari quyidagilardan iborat:
Birinchidan, madaniy sezgirlik bo‘yicha mashg‘ulotlar tashkil etiladi. Bu mashg‘ulotlar o‘qituvchilarga 

talabalari ning madaniy kelib chiqishi, qadriyatlari, e’tiqodlari va tajribalari haqida chuqurroq bilim beradi hamda 
ularda turli madaniyatlarga hurmat bilan munosabatda bo‘lish, stereotiplardan qochish va madaniy jihatdan 
sezgir bo‘lgan ta’lim muhitini yaratish ko‘nikmasini shakllantiradi.

Ikkinchidan, empatiyaga asoslangan usullardan foydalanish talabalarni birbirining pozitsiyasini tushu nishga 
rag‘batlantiradi. O‘qituvchilar talabalarning shaxsiy hikoyalarini tinglash, turli nuqtai nazarlarni muhokama qilish 
va rolli o‘yinlar o‘tkazish orqali ular orasida empatiya, ijobiy munosabat va o‘zaro tushunishni rivojlantiradilar, 
natijada zo‘ravonlik kamayadi va akademik natijalar yaxshilanadi.

Uchinchidan, madaniy almashinuv dasturlari talabalarga boshqa madaniyatlar bilan bevosita tanishish 
imkoniyatini yaratadi. Bu dasturlar orqali talabalar xorijga sayohat qilish, boshqa madaniyatlardan bo‘lgan tala
balar bilan yashash va o‘qish, madaniy tadbirlarda ishtirok etish va boshqa madaniyatlarning tillarini o‘rganish 
imkoniga ega bo‘ladilar.

To‘rtinchidan, hamkorlik loyihalari orqali turli kelib chiqishi bo‘lgan talabalar birgalikda ishlash, o‘zaro 
hurmat va muammolarni hal qilish ko‘nikmalarini rivojlantiradilar.

Beshinchidan, tengdoshlarni qo‘llabquvvatlash guruhlarini yaratish talabalarga o‘z tajribalari, histuyg‘ulari 
va muammolari haqida ochiq gaplashish, birbirini tushunish va qabul qilish hissini rivojlantirish imkonini beradi. 
Bunday guruhlarda ishtirok etgan talabalar o‘ziga bo‘lgan ishonchni oshiradi, stressni kamaytiradi va ijtimoiy 
moslashuvini yaxshilaydi [5].

Oltinchidan, barcha talabalarni teng his qilishni ta’minlash uchun har bir talabaning fikr va tajribasini 
qadrlash zarur.

O‘qituvchilar talabalar savollariga javob berishi, ularning fikr va g‘oyalarini hurmat qilishi orqali talabalarni 
teng va qadrli his qilishlariga yordam beradi. O‘zini teng his qilgan talabalar ko‘proq motivatsiyalangan, ishtiyoqli 
va akademik muvaffaqiyatga erishish ehtimoli yuqori bo‘ladi [6]. Yettinchidan, adolat va inklyuzivlikni qo‘llab-quv
vatlash orqali diskriminatsiya va kamsitishga qarshi kurashish muhimdir. O‘qituvchilar bunday holatlarni qora
lashi, ularga qarshi kurashishi va barcha talabalar uchun teng imkoniyatlar yaratishi lozim. Chunki diskriminat
siya va kamsitishga duchor bo‘lgan talabalarda stress, depressiya va o‘ziga bo‘lgan ishonchning pasayishi kabi 
salbiy oqibatlar yuzaga kelishi mumkin [7].

TAHLIL VA NATIJALAR
Migrant o‘quvchilarda pedagogik tolerantlik kompetensiyasini rivojlantirish nafaqat o‘qituvchining bilim va 

ko‘nikmalarini oshirishni, balki uning shaxsiy fazilatlarini takomillashtirishni ham talab etadi. O‘qituvchilarning 
tolerantlik kompetensiyasini rivojlantirishning pedagogik imkoniyatlari quyidagi omillar bilan bog‘liq:

Tolerantlikka oid axloqiy tamoyillarga yo‘naltirilgan insoniy xulqatvorlarning tarkib topishi. O‘qituvchi 
nafaqat tolerantlik haqida bilishi, balki uni o‘z xattiharakatlarida namoyon eta olishi kerak.

Tolerantlik kompetensiyasini rivojlantirishda ijtimoiy xulqatvor va ongli xattiharakatlarning namoyon 
bo‘lishi. O‘qituvchi o‘z faoliyatida tolerantlik tamoyillariga amal qilishi, talabalar bilan muloqotda ularga hurmat 
bilan munosabatda bo‘lishi lozim.

Tolerantlik kompetensiyasini tarkib toptirishda samimiylik, bardoshlilik, himmatlilik kabi ko‘nikmalar va 
intellektuallik xususiyatlarning tarkib topishi. Ushbu fazilatlar o‘qituvchiga migrant o‘quvchilarning ehtiyojlarini 
tu shunish va ularga yordam berishda muhim rol o‘ynaydi.

Tolerantlik kompetensiyasini rivojlantirishda shaxs o‘z xulqatvoridagi kamchiliklarni anglagan holda 
o‘zo‘zini tarbiyalash va shaxslararo munosabatlarda axloqiylik tamoyillarini vujudga keltirish. O‘qituvchi o‘z 
xatolarini tan olishga va ularni tuzatishga tayyor bo‘lishi kerak.

Tolerantlik kompetensiyasini rivojlantirishda, bag‘rikenglikning kategoriyalaridan sanaluvchi sabrtoqatlilik, 
mehrmuhabbat, bardoshlilik, samimiylik, vafodorlik jihatlarini namoyon etish. Bu fazilatlar migrant o‘quvchilar 
bilan ishlashda sabrli va tushunuvchan bo‘lishga yordam beradi.

Tolerantlik kompetensiyasini rivojlantirishda, asosan, o‘qituvchilarning birbiriga hurmat, o‘zaro yordam 
berish, muloyimlik, sofdillik, mehnatsevarlik kabi xususiyatlarning tarkib topishi. O‘qituvchilar jamoasida tole
rantlik muhitini yaratish va bu tajribani talabalarga o‘tkazishga yordam beradi.

Tolerantlikning quyidagi axloqiy belgilari: atrofdagi kishilarga, jamoaga, jamiyatga, vatanga, mehnatga, o‘z 
burchiga munosabat, hamda burch va mas’uliyat, vijdon, ornomus, sadoqat kabi insoniy fazilatlarning takomil
lashib borishi. Bu fazilatlar o‘qituvchining shaxsiy va kasbiy rivojlanishida muhim rol o‘ynaydi va unga migrant 
o‘quvchilarga namuna bo‘lishga yordam beradi.

Jamiyat taraqqiyotida insoniyat tafakkuri tarzi va uni yaratgan barcha moddiy, ma’naviy boyliklarning 
mazmunmohiyati, ijtimoiy taraqqiyotning asosiy maqsadlari u yoki bu darajada tolerantlik fenomeniga bog‘liqdir. 
Shu bois ham ushbu ijtimoiy hodisaning ahamiyatini va uning funksional jihatlarini to‘laqonli anglash jami
yatning sotsial rivojlanishi darajasi, inson tafakkuri, dunyoqarashi va uning bilim salohiyatini kengroq tarzda 
belgilaydigan asosiy omil darajasiga ko‘tarilgan. Zero, “tolerantlik (lotin tilida “tolerantia”) – o‘zgalar hayot tarzi, 
nuqtayi nazarlari, g‘oyalari va e’tiqodlariga nisbatan sabrlilik, toqatlilik, bag‘rikenglik munosabatini ifodalovchi 
tushunchadir [8]”.

Shu sababdan ham Prezidentimiz Shavkat Mirziyoyevning 2017-yil 23-iyundagi PQ-5080-son “O‘zbekiston 
Respublikasi Vazirlar Mahkamasi huzurida Islom madaniyati markazini tashkil etish chora-tadbirlari to‘g‘risida”gi 
Qarorida ko‘rsatilganidek, “Ulug‘ ajdodlarimiz tomonidan yaratilgan va bugungi kunda butun ma’rifatli dunyoni 
hayratga solib kelayotgan ilmiy meros faqat bir millat yoki xalqning emas, balki butun insoniyatning ma’naviy 
mulki bo‘lib, bu bebaho boylik yangi avlodlar uchun donishmandlik va bilim manbai, eng muhimi, yangi kashfi
yotlar uchun mustahkam zamin bo‘lib xizmat qilishi shubhasizdir [9]”, deb ta’riflagani bu bevosita islom dinining 
tolerantlik fenomeni haqidagi nazariy ta’limotiga ham bog‘liqdir. Aynan har bir din kishilarni bag‘rikenglikka, 
sabrlilikka, ezgulikka, yaxshilikka, kelajakka umid va shukronalik qilib yashashga undovchi asoslardan biridir.

“Avesto”da borliqning 4 ta moddiy asosi – tuproq, suv, havo, olovning muqaddaslashtirilishi va “ezgu fikr, 
ezgu so‘z, ezgu amal [10]” tamoyili bilan bog‘liqdir. Zardushtiylikdagi ezgulikni qaror toptirish g‘oyasi insonpar
varlikning buyuk tamal toshidir, desak xato bo‘lmas, albatta. Shu g‘oya asosida shakllangan davlat va jami
yatda odam eng oliy qadriyat darajasiga ko‘tariladi. Ahuramazda o‘z bandalariga iroda erkini berib, ezgulikni 
yovuzlikdan ajrata bilishni, faqat yovuzlikka qarshi kurash jarayonidagina jamiyatda ezgulik barqaror bo‘lishini 
ta’kidlaydi. “Yaxshi amallarni bajarishda sobitqadam va tavba qilishda barcha gunohlardan yuz o‘giraman. Men 
qalbimning olti xususiyatini yomonlikdan saqlagan holda, amallarning pokligini asrayman: tafakkur quvvati, so‘z 
qudrati, ish kuchi, ehtiyotkorlik, aql va donolik”dir.

XULOSA
Yuqoridagi fikrlardan kelib chiqib, adolat va inklyuzivlikni qo‘llab-quvvatlash, diskriminatsiya va kamsitishga 

qarshi kurashish o‘qituvchilarning muhim vazifalaridan biridir. Diskriminatsiyaning har qanday ko‘rinishi tala
balarda salbiy oqibatlarga olib kelishi mumkin. O‘qituvchilar diskriminatsiya holatlarini qoralash, ularga qarshi 
kurashish va barcha talabalar uchun teng imkoniyatlar yaratish orqali sog‘lom va qo‘llabquvvatlovchi ta’lim 
muhitini yaratishga hissa qo‘shishlari lozim. Bu esa, o‘z navbatida, talabalarning ruhiy salomatligi va akademik 
muvaffaqiyatiga ijobiy ta’sir ko‘rsatadi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

